
Вади aулиd 
лэтрамбидоs

Округнаd aэвахана мэна ер- 
ваваd янаd серо минрена ерво 
маdламбись. Манзара нита няs 
aарка тасалковамs мэdмыць. 
Aэрмs терaэ сероdнаd ханзерd 
мимаs нямна aэрмs тер” депар- 
таментнаd aудандана Ульяна 
Каленюк лаханавысь.

Ненадовна тодоd тэнзd ненэциеd 
невхы иландоs саирмs нёдаваs едs 
aэда юдs помs вадеdaаць. 2022 по-
ход 2032 поs aэсондs хареd вади лэ-
трамбава поaэ таславыd. Вадиdнаd 
нива юхурмаs еdэмня Россиянаd 
тиaгывна яaга aарка манзаямs 
пяць. Тюdудs минда падарd яра 
ирыs 9 яляхад 2022 похона пидте-
вы. Тикы табеку падармs нядdмяць 
сиеd ниць ирыs 1 яляхана 2022 по-

хона хареd яхананаd сертабавандаd 
манзаиdнаd падарd aадимясь.

Тедаs тюку маdлюрмахана 
Ульяна Алексеевна aамгэмs сер-
таба пяdмаваd, хуркаd нядdмиd 
aадимямs, тад нерняs aамгэs 
тоdолха серо пясь таравамs хэтась. 
Пыда вадавнанда программандоs 
мюня тет юd матd серd aа. Матd 
янs тярмытоs пондs тохолковамs, 
научной манзаи, едэй мутра, 
илаs саирмs лэтрамбавамs, юне 
тэволавамs, aаниd ёd терd няць 
манзаравамs мэвыd.

Ямалхананаd вадинаd няби 
иланаd саирмs лэтрамба сиднаd 
нядабиd. Aацекынаd школахаdна 
ненэцяs, хабиd, тасуs хабиd, aысмиd 
вадамs тохоламбиd. Яхананаd пад-
вы учебник Россия янаd aардавна 

мэdядоs. Таддикахад яхаданаd 
Aарка яs aэсондs, Ензяs терхаd, 
aысмиd илелава янs тэволэйдоs.

Тохолковаs нямна aэда иaуд 
савуdядоs. Aацекыdнаd еdэмня 
«Арктическая олимпиада» пир- 
дырмамs минреd. Вадамs минре-
на aацекы тохоламбадиd aаниs 
хартоs пирдырмадоs таня.

Aацекэхэdна манзараван хар-
вана тохоламбиd. А.И. Герценs 
нюмамs мэта университетанs 2017 
поход 2025 поs ёльцяндs ненэцие 
aэдарамбавыць. Тикэхэтатоs 
юкад вата хасава ютоs тохол-
ковамда малевэда. Тохолкован 
харвана тедалахана маdламбидоs. 
Выaгана aацекы тохоламбдаaэ 
манзаран харвани aобтикы 
хамэдамбидоs.

Аспирантурахана мэнахаd юрd 
ёнарd еся нядdмамs мипиd. 2021 
поход 15 тохолкодамs нядавыd.

Едэй мутра нядdмяць при-
ложения, комикс, сянакубц сер- 
табиd. Таддикахад юне падартs 
падыбавамs, телевизорхана ма- 
нэdлабтамбавамs aаниs нерняs 
пэрaадоs.

Маняd aэрмs терaэ вадавнанаd 
ялэхэd паднаваd. Хуркари юне 
интернетs мутравна ненэцяaгd 
тэволаваd. Падыбадинаd ханяри-
на манэць пиръядоs.

Aамгэs тоdолха серо пясь тас- 
лавамдоs тамна саваркавна хорd 
ирыs юкад вата самлянзимдей 
яляхана вадетадоs.

Анна Яптикs падвы

Сертавыдоs aахакуд тидхалембиd

«Маняd илеdминаd» 

Хахаяда яляs Елена Тимофеев-
на Пушкарёва еdэмнянаd aобd иле-
ка лахарёмs  мин-
ресь. Тасламбавэдоs 
– ханзерd падартs 
падабавыd илеdмявна 
толаaгодаd хибяриd 
ненэциеd илs саиро 
хамэдамба пяaгуd.

 Паднанаd пирдыртаd
Ямалs терd паднанаd ненэцяd еdэмня 

таславы пирдырма тадри пэaгу. Ся-
мянхат ваdлёйдоs aудитоs терaэ есямs 
недвота.

Таzкаa дяzям 
мэsaашd

Пюz дяхана диzинаd нешаd Таzкаa ка- 
шемдюzd няхаz пот кcймя дяzям мэsaашd. 
Таньдет хомана aанатамэт. Таzкахана 
диzинаd нешайd хомана ныптакомаa 
м э т ы  к у л ь т у р а -
х а н а ,  с п о р т х а -
н а  м а н с z а н н а d 
куzкаzиd вильтаd 
мероприятииd шеz- 
таaашd.

Вэбаs ирыs 7-11 яляхаdна 
Липецкs хардахана «Лучший 
учитель родного языка и литера-
туры» самлянзимдей мэваs aась. 
Тодоd тэнзd ненэциеd aобтs 
нятва похона aобтs маdлыць. 
Конкурсдоs вэбаs ирыs 8 яля-
хана Россиянаd тодоd тэнзd 
ненэциеd вадиd яляхана нэяць.

 Хареd вадамs няби литературамs 
тохоламбава саць тарана серd. 
Aацекыd вадамдоs тохоламб- 
вахандоs невхыd илеdминаd, паa- 
гонаd ниd ёходd. Самляaг поs серs 
aока ненэця таняна тоходанвы, 
манзаямда ханзерd минревамда, 
aацекы тохоламбаваs няюs тидха-
лёда серода вадеdмы.

Тюку поs маняd яхаданаd, 
Ямалхаднаd Анастасия Окотэт-
то няби Анастасия Салиндер 
ядэрaаханзь. Сидябты Яр-Саляs 
хардахана манзараaахаs. Анаста-
сия Пирчикувна «Солнышко»мs 
нюбета садиканs ядэрта aацекы 
няхарd поs ненэй ваданs тохо-
ламби. Анастасия Викторовна 
Василий Давыдовs нюмамна 
нюмдевы школахана сидя юd поd 
вадамs минренаaэ тара. 

– Нюртей мэваs тарця кон- 
курсанs еремядмs. Aарка янаd 
тодоd яхат товыd ниниd манэd- 
aадмs. Таремгавs мань тюконs 
тось нидамзь енаd. Нямэхэ-
на округхананаd нябимдей янs 
хаdмываць. Тедаs няби няни 
еdэйaэ сиdми aэдараць. Харdн 
ябми сиdми ехэрана янs тэвра. 
Ёльце сава aэвы. Туaгос, мандо, 
тамна aаниd тэнзd aопой яха-
на манэdян. Aэрмs терd хавна 
луцаd, хадянd, чеченецd, якутd, 
бурятd тикахана мэць. Пыдоs 
малs манзаидоs тидd теневанаd, 
хареd вадидоs сахарамбадаd не- 
нэцяd. Сямянхат aока поs тарця 
сермs минренаваd 48 поs манза-
ра. Aармыd ненэцяd варемдоs 
мэdaаd, сяхаaгавs пявэмдоs те- 
натs индоs яданs ваdлёйвана 
пэръядоs. Пирдырмаваd няхарd 
янs тярмысь. Нюртейхананда 
няхарd юдмs тэраць. Школахаdна 
няби садикхаdна манзаранаd 
aобпирсаць. Aэрмs терхат нерняs 
хэвыd нинаd едs няркнаваць. Пуна 
юдмs тэраdмахадандоs Карелияs 
тер Глеб  Юрьевич  Фомин ваd- 
лёйхат ваdлёй aэвысь. Якутияs 
тер Надежда Максимовна Очи-
рова эвенской вадамs пэрта  ня-
харомдэясь. Тикы няхаюнаd едs 
aулиd маинаць. Нинаd ханзерd 
манзаравамs намдаваd. Aарка 
ервоdнаd вадаd сейхаdна лим-
бикавна хаdморaаць, минрена 
манзаяваd  савуdмамдоs  хэты-
биць. Тохолкурмаs хавна «Ка-
заки России» ансамбль хы- 
ноdaась, сёёдоs тэри хайнаць. 
«Кудыкина Гора»мs нюбета 
экскурсиянs сиднаd ядэлаць. Яs 
aылад муaгарта идмs хорпи-

Вади aулиd лэтрамбидоs
ваць. Тыбыёвамs манэdaаваd, 
тыбыёваs таркd малs нянанаd 
содаваd. Липецкs харадмs савав-
на торомдаваd – ядэроdмамда 
Анастасия Викторовна таремs 
вадеdaадась.

Aамгэри пирдырмахана нядаa- 
года  aока. Тедаs тюку няхаюнаd 
хусувэй  серкана округваd няда-
бихиюдась. Aобaгэвs  хэвханандиs 
табековы нядиs – Ольга Юрьевна 
Соловьёва, янаd тохолкова серо 
нерняs пэрта институтхад aа. 
Тамна aаниs aопой нядаaговэдиs 
aэрмs терd вадахаd aацекы тохо-
ламбада ассоциацияs aэвахана 
мэна Светлана Ивановна Тусида. 
Пыда маньринаd янаd тер ни-
высь нядабюd, aэрмs терда малs 
нерняку пэрмыдась. Таддикахад 
«жюри»aэ таравысь. Серкат 
теневанаd ненэциедоs Москваs 
маркана, aаниd тодоd яхаdна ман- 
заранаць.

– Тюку пирдырма ёльце не-
надо, «Учитель года», «Воспи-
татель года»s тоdолха. Нюдякоd 
aацекыd мэлвахана манзаранаd 
тоенана манзаямs пэрaаd. Нер- 
цюйd похоdна Ямалнаd терхат 

2022 похона конкурсдоs 
Ставропольской крайхана 
aась. Тамальaгана 69 aацекы 
тохоламбадаd Россиянаd 
68 яхад маdлыць. 30 вадамs 
мэdмыць.

2023 похона Черкесск 
няби Владикавказs няна 
маdлыць. 75 янаd тиaгыхыд 
товы ненэцяндоs 104 хэвысь. 
Нюдяко aацекыd мэлвахаdна 
манзарани хамыць. 

2024 похона Татарстан 
Республикаs  няs  тэвы-
даць. Россиянаd 79 яхат 
112 aацекы тохоламбади 
маdлаць. 30 вадамs 37 вада-
хана тададонзь.

2025 похона Бурятия 
Р е с п у б л и к а х а н а  м э ц ь . 
Улан-Удэs хардахана янаd 
тодоd 87 яхат 120 aацекы 
тохоламбадаd маdлыць. 
Тамальaгана идиш няби 
aаноханs вадамs мэтахаюдоs 
танявэхэнзь.

Таняна Россиянаd 87 яхад 131 aацекы тохоламбадаd мэць. Сид-
ндет юd самляaг тохолкулвахадd, тет юd матd нюдяку aацекыd 
мэлвахаdна манзаранаd.

Пыдоs тандаяs ядэрць пэвы aацекы хареd вадахатоs тохоламбиd.

хибяхартаваd «жюри»хина нись 
мыd. Тасалкодаaэ тарава нен-
зелта яaгу, хибямs нерняs мэва 
пыдар вадахаданд пере. Тадди-
кахад интернетs мутравна сыртаd 
aокаd, aадьбята индs ядэрабцомs, 
хонрамбадамд сававна таслахая 
вадепат сероdaа. Нянани нюдяко 
aацекыd мэлвахаdна манзараниd 

манзаи манэсарма тоенаркась. 
Aавна школахана aацекы  то- 
холамбадиd  манзаяюмs тором-
дамбидамзь. Хусувэй поs кон-
курс  несэй  хардахана  aэсеты. 
2027 похона Карелияs, харобта 
Республика Башкортостанs няна 
aэaгу. Нюртей янs хаdамвэхэs 
ханяд aахаs таняна мэсь пэрaаd. 
Округхаднаd ядэрмы няхаюнаd 
пэдаваханзь, вадеdмыd табекудиs 
явнандоs ханdнаць. Aамгэхэртанs 
нись пинd aацекы ненэй ваданs 
ханзерd тохоламбвамдиs вадеd- 
aаханзь. Тадs тяхаs варемдиs мэd- 
aаяхаs, – Светлана Ивановна 
таремs лаханась.

Пирдырмамs aулиd тюdуй Рос- 
сиянаd тохолковаs серо няd- 
амбада министерство aадим- 
дедась. Россиянаd тодоd тэнзd 
ненэциеd вадиd институт сертаба 
нядаaгусь.

Анна Яптикs падвы

Елена Тимофеевна илеван-
да ямбанs ненэциеd илs нямна, 
падарциd иs aутs мэвыd aавори: 
лаханаку, ярабц, сюдбабц, ваdал, 
aаниd aаво маdламби, падыби. 
Тохоламбвытаs нямна мале aока 
наукаs няaы падро падвы. Пыда 
юнета ненэй ненэцьs, учёнойd 
поaгана историяs нямна «доктор 
исторических наук» нювмs мэdaа. 
Лахарёмда хасаваs нянда падыба-
вэвна минредась.

 Николай Тимофеевич Лапсуй 
– халямs пэрта ненэцьs. Пыда 
юкад вата aопой поs илеdмида 
падартs падыбавыда. Хусувэ-
хэт пэрмыd серота, маниевыd 
aамгэта нямна aобd паднавы. 
Мята терd, хэвхыd нитаs илмs 
aаниs вадеdмэда. Халямs пэрмаs 
серкана хуркаd мирво мэць 
ханевыd, тикы яляs хурка нумs 
aэвамда aаниs вадець нивэда 
юрыбюd. Тамальaгыd янда терd 

Ямалs терd еdэмня хусувэй поs 
ненадо пирдырмаd танясетыd. Aо- 
пойдоs паднанаd ненэцяaгd тасла-
вы. Тодоd тэнзмs мэтаd нинаd падна 
теневабцудоs aадимдембасетыd. 
Сямянхат ваdлёйдоs aудитоs терaэ 
есядамдоs недвоцетыd. Тюку поs 
aаниs пирдыртаd.

Ненэцяd падродоs вэбаs ирыs 10 яля-
хад хорd ирыs 29 яляs aэсондs Aэрмs 
терd серо няdамбада департаментанs 
aэдабтамба пиртыдоs. Aахат серs та-
няна манзаранаd сиддоs нядабаaгуd, 
тидхалембаaгуd. Падаркана тикы 
пирдырмадоs луца вадавна «Конкурс 
по присуждению специальных пре-
мий Л.В.Лапцуя, П.Е.Салтыкова, 
С.И.Ирикова» нюбеdaа. Таняна 
ненэй вадавна, хабиd, тасуs хабиd 

вадавна паднанаd aэрмs терd пир-
дырць пирaадоs. Манзаидоs Ямалнаd 
газетахаdна ялянs aадимдевыd aэб- 
тоs сероdaаd. Падвыдоs няхарd но- 
минацияs  серs  тярмыd aэaгуd. Тикыдоs 
небой поход ниd яaгd: «Родная речь», 
«Община – вчера, сегодня, завтра», 
«Ямал – мой дом», «Семья». Нитоs 
поaгад ваdлёйaэ таславыd самляaг 
юd  ёнарdмана  няdмаaгуd. Тикыs хав-
на хусувэй ненэцяндs ненадумдаdмаs 
падартамда  митаd. Манзаидоs интер-
нетувна aэдабтамбаaгудоs: 

Россия янаd aардавна нюсавэйd неd яaга нядdмадоs таня. 
Падаркана «материнский капитал»мs нюбеdaа. Тикы хусувэй 
aацекэхэндоs таславы нядаaгосэйдоs. 

 2027 похона яра ирыs нюртей яляхад нядdмандоs термs aо- 
камдаaгудоs, 5,2% пирувна aарамдаaгудоs. Поs пудана вэкана янаd 
aэвахана мэнаd ервd тамна тасламбаaгудоs. Вадавнандоs, тадриs 
тердандоs таранаd есяd хаця мирцяламдаd. Aадьбята aокамда тараd.  
2026 похона тарця нядdмадоs aардада тамбирd:

«Маняd илеdминаd»

ненэциета илs падвэхэdната aаниs 
таня. Таремs падыбавыда aаниs 
вадавна манзь наaэдя «дневник». 
Ханяaэхэdна пыда мята терd 
нида тиканs aаниs падна пэрмыd. 
Нерденя матад поs падыбавыда 
луцаs вадаривна минревыда. Тад 
тальцюна ненэй вадавна aаниs 
паднавы. Таремs илевандоs серs 

«Наследие»мs нюбета толаaговаs хардахана aэрмs терd 
етриs aобтs маdлюрaаd. Хахаяда яляs Елена Тимофеев-
на Пушкарёва еdэмнянаd aобd илека лахарёмs минресь. 
Тасламбавэдоs – ханзерd падартs падабавыd илеdмявна 
толаaгодаd хибяриd ненэциеd илs саиро хамэдамба пяaгуd.

мале сян тетрадкаs, блокнотs 
терaэ хэвыd. Мята терd нита няs 
маdлавы илеdмидоs книгаaэ серта 
таславыдоs. Книгамs сертабава 
нензелта яaгу, тиканда Елена 
Тимофеевна нямда нядабадаaэ 
aобd таравы.

 Тетрадкахаd, блокнотхаd па- 
дыбавыd илеdмидоs сидя книгаs 
терaэ хэвыd. Aокхандоs сидндет 
юрd страница. Ненэй вадав-
на вадетитоs хэванs луцаs ва-
давна падвыd сертавыd. Ненэй 
дневникхаdнатоs падвыd илеdми 
сидяaгd aаниs таняd. Aадимы 
книгандоs нюмда «Маняd илеd- 
минаd. Дневник рыбака.» 

Книгаaэ хэванда нерняs ма- 
ле танякуй похона «Няръя-
на Aэрм» газетахана падвыда 
aаниs aадиберaаць. Газетаваd 
толабадаd нинаd няндоs падвыd 
нерденаaэ толэйдонзь. Николай 
Тимофеевичs падвы толабабdтоs, 
манзетыd: «Ёльце хайна». Хартоs 

хусувэй яляs илеdмидоs aодd aа- 
ниs тикы няндоs тоdолхаd aыd- 
нимd. Aадьбятоs няндоs падвыd 
лаханакодаревs хайнаd. 

Маdлёвыd нинаd тэриs aопой 
ненэцяs, aобd мядs терs илеdмяри 
aэвамда вуниd манэсd. Падвыда 
aока хибяриd ханзерd илевамs 
манэdлабтамбиd. Галина Пав-
ловна Харючиs вадавна, сяхариs 
вадетида наукамs минренаd не-
нэцие тохоламбадаd серкаdна 
тародоs таняaгу. Ненэсянда aодd 
Николай Лапсуйs падвы книга 
«Маняd илеdминаd. Дневник ры-
бака.» aэрмs терd ненэциеd илмs 
тохоламбдахаdна aарка нядdмаaэ 
тараaгу. Тедаs тюdуs миндяd 
aацекыd сяхаaгавs тикыd aаво 
толабабdнандоs aока ехэранаd, 
юрвыd серо хось пиртаd.

Нюдяне Махакуйs падвы

Паднанаd пирдыртаd

Галина Окотэттоs падвыd

Нядdмитоs есямs aокамдаaгудоs

dkmns@yanao.ru Тэри почтавна 
aаниs aэдара пиртыдоs, адресдоs 
ти: 629008, г. Салехард, ул. Гав-
рюшина, д.17. Тамна хонраванда 
танябd, телефонувна лахана сава: 
8 (34922) 6-70-21

2027 похона нядdмидоs тамбирувна aокамдаd:

 – нердена aацекыd еdэй – 729 ёнарd,
 – нябимдей aацекыs еdэй – 234 ёнарd пирd,
 – нердена aацекыs еdэймs нивы aэбтоs няdамd, тикахана 

нябимдей нюндоs сояваs пуд, няdмуванда «материнский 
капитал»s терда 963 ёнарd пирd. 

 – нердена aацекыd еdэй 767 ёнарd пирd aэaгу,
 – нябимдей aацекыs еdэй 247 ёнарd aэaгу,
 – нердена  aацекыs  еdэй  сертификатмs нивы aэбтоs няdамd, 

нябимдей нюндоs  соябd, няdмуванда нядаaгосэйндоs тер 
1 013 000 aэaгу. 

Вэбаs ирыs 12 яляхана 
Саляs харадs сояdма ялямs 
мэdaаваць. Ямалнаd 
ненадумдdaэ тарана 
марадs тет юрd няхарd 
юd aопой поданда хаясь. 
Ненадо яляs едs ненэциеd 
еdэмня хуркари aаво ха-
мэдавыць.

Тюку поs ёльце ядембада 
хаерd нумaэ еремясь. Харадs 
терd малs aарка ялямs мэdманзь 
пинs тарпыдаць. Ядэлавиd мюня 
манэdманда aокась. Тохолкови 
минренаd, таранаd, сё мэтаd, 
манзаидоs вадеdманзь товыd, 
мелdмана сертавыd aамгэридоs 
няби aаврадоs мирдапдаd малs 
варемдоs мэdaаць. Aобкартs тэри 
мэвы яaгусь, aацекыd, aармыd 
ненэцяd малs мэвандадамдоs 
хомбиць.

Ямалs ханярид товыd сёбарd 
пирдырмахаdна мэць. «Геолог»s 
хэвхана ныхыдырaаць. Яхаs 
мадаs няна мотоциклd няби 
квадроциклd мэтиd «Тропа 
мамонта» пирдырма миaась. 
«Ямал-Арена»s хэвхана «Се-
верный характер. Осень» aась. 
Тикыs хавна тамна aаниd тэнзd 
пирдырмаd aаць.

Сямянхат ненадо серd ‒ «Ямал 
Арена»мs нюбета сёбарd мэлвамs 
нэмбва. Aэрмs яхананаd aаниs 
тарця сёбарd мэлва ханяхартана 
яaгу. Мюнянда конькахаdна 
едейкурць, aохолюрць, сяна-
курць пиртадоs. Мюнда aобd 
мальaгана тет ёнарd ненэцяd 
тюaгаaгуd. Салеs харадs терхаdна 
ёльце сава, aацекыдоs таняs 
ядэлаaгуd, хартоs таняs хантаd. 
«Вместе и навсегда» «шоу»мs 
манэdлабтамбиць.  Салаба s 
нимня едейко aацекы тохо-
ламбада сёбарd Илья Авербух 
сертавэдась. Олимпиадахана 
мэвыd ваdлёйd юнетаd сёбарd 
конькахаdна едейкурaаць.

Хэбидя  яляs   едs тодоd мэлва- 
хаdна  хуркари  aавэ  aадимдем- 
биць. Ленинs нюмгана нюмдевы 
ядэлаваs мюня aэрмs терd сидя 

Марадs хэбидя яля

мядмs палdмыць. Нюртей мя-
кана «Минлей» aэсыs терd хоб 
мэядамбавамs aадимдембиць. 
Нябимдей мякана Саляs хар-
дахана aэда «Ямал-нюdнаd я!» 
ассоциацияs терd aацекы сяна-
култамбиць. Aэбтмs, ни инямs, 
тынзямs паaгалпиць. Округнаd 
тодоd  тэнзd  ненэциеd культураs 
мякана манзараниd минре-
на сертоs aаниs aокась. «Выs 
сей» ансамбльs терd тохолкови 
минрець. Ханяaыдоs сэдораць, 
aанидоs тодоd тэнзd ненэциеd 
ембдяро мэць ненэцяaгаdна 
тадтаaгурaаць.

Тидaэ хэdмяхаданда «Геолог»s 
хэвхана хынотахаd сырaаваць. 
Сёётэйхаd инзелеванзь. Товы 
aокась, помнандоs хэсянда яa- 
гусь. Пуда манэdмэваd – «све-
товое шоу». Нумs няна тукоцяd 
ялкабтырaаць .  Яхад  дрон 
aэдарамбиць. Падтаdми, падвы 
манэdлабтамбиць.

Хэбидя яляваd сававна мэd- 
aаваd. Саляs хардаваd тамна 
савумданая, aармданая. Не- 
нэциенаd сензd aэяd, маймба 
илеяd, aацекыдоs вадабаяd. Вэваd 
серкат ехэрахаваd, хынёсиd иле- 
хэваd.

Анна Яптикs 
падвы

Aэрмs терd ненэциеd поaгад 
сямянхат невхыd паaгодоs пу- 
номдавдавэйd, тохолавдавэйd 
тэнзмs мэтаd тикыd юкагирd. 
Илаs саиро тохоламбадаd учё- 
нойd тедаs мэлваd яхатоs ханяд 
тэввыd aэвамдоs ненадовнанда 
хэта тевs тенат нидоs пирасd. 

Aобd  падыбада  падротоs 
серs хасава юd ёнарd поd тяхана 
Ензяs яхаs aыльняaы ёs няю-
на илерахавыd. Aаниd вадавна, 
пыдоs невхэт мэлва яханатоs 
илевыd ненэцяd. Юкагирd Саха 
(Якутия)s Республикахана, Ма-
гаданской областьхана, Чукоткаs 
няна илеd. 

Aавна «одул»s нюмгана пы- 
хыдадоs нюмдебавыдоs. Тика- 
ханандоs мэбетаd, сюдбяd aэвамдоs 
вадеdмыd. Хэвхыd нидоs сиддоs 
«тецьдаs яs няaыd» няби «aыхы 
яs няaыd» ненэцяaэ нюмдеба 
пэрмыдоs. Выaгана иленидоs ты 
пэрмыd, мюсермыd. Пэдарахана 
иленидоs халямs пэрмыd, сар- 
микаdамна   ханевыd.  Aавнандоs 
илензядандоs тет пяs пахаюd пом-
на мэйрахая яs мядмs сертабавыd. 
Тальцюна мятамдоs aухут мя-
рыба пявыd. Мюйкодандоs тыs 
хоб мэdмыd. Ханяaыдоs мядодоs 
пяs сябтхана синдабавыдоs. Тедаs 
aока aэрмs терd тотревs харадs 
мякана илеd. 

Ембдяродоs хэвханандоs иле- 
наd нитоs мэтахат aаркавна яaг- 
надоs яaговы. Пыдоs мэтидоs 
пулытоs aэсондs aэда сисьтана 
паны aэвыd. Таs серыбадидоs 
мярёйхат сэдвыd aэвыd. Сырэй 
ебдяродоs хуркариd саваd сармикd 
хобахат сэдыбавыдоs. Aэхэdнатоs 
ямб пиби, ханяaэхэdна нелакs 
aэсондs aэда aаво мэdмыd. Мэтаd 

Николай Иванович Талеевмs 
сян поd тяхана торомдавась. Тыs 
яляхана мяканда тэворaадамзь. 
Тэхэdна  понs  манзаравы  не- 
нэцьs колхозандоs тахараваs 
серs «Ялумд» общинанs хэвы. 

Хойхана мюсертаd ненэцяd 
иландоs aокаюв пелямs ненэй 
мякана иле мадабидоs. Мюсерць 
ея мякад сава мяd яaгу. Ни 
ядембюd, ни тецюd, мюйда яля, 
иба aэсеты. 

Нюта небя Александра Ни- 
колаевнаs вадахат тарцяd юн 
намдадамзь: 

– Aулиd нердеs «Варк» об-
щинахана мэваць.  Тикахад 
яaга мюсерць таславаць. 2011 
поход хариd илеваd. Нердеs 
хардахад aахакуна мэваць, тое-
наркась. Поd ваерась нензелaэ 
хая. Грантd есяd танясетыd, 
таранадаваd тэмдабасетываd. 

Мань   манзаями  aока  aэсеты. Не 
мяaгми сиdми нядабасеты: едмs 
пиреaгу, мядs мюймs тавдаaгу, 
халтаaгурта. Манзаясиd хаёвыd 
нинаd някуна хайнаць. Тедаs 
пыдоs хартоs тэсавэйd. Тынаd, 
илмаd хариd aудахананаd aаd. 

Талеевd мядs ерв сяхаaгавs 
сита иландs табедамбавы нида 
сава вадахана хомбасетыда: 

– Мань Выучейскойs нювмs 
нюбета колхозs нюртей бригадаs 
тердамзь. Ты пэртядамзь, тика-
хад бригадирдамзь. Ниниd те-
над хомбасетын. Олег няби Ва-
силий Талеевхаs тенад тэхэdна 
мэaахаs. Сиdми тохоламбавыd 
ненэцяaгат aокаювдоs мале 
яaгумыd. Тедаs нядаaгодаюниs 
– хасава нюхуюниs: Антон няби 
Михаил. Тедариs тынаd aока ниd 
aаd. Илебейd ненэцяd манзаядоs 
таня, хамэдамбидоs: «Тыдоs та- 
няaгуd – ханзоць илеaгуd». 

Николай Иванович яaгуd- 
махад Михаил нюбета хасава 
нюда тэхэdната мюсерaа. Не-
бяда хасава нюмда хусувэй 
серкана нядабида. Тэмдорцеты, 
мятоs маниесеты, сэдорасе-
ты, падротоs серо тасламба-
сеты. Нерняaы иландоs хариd 
нядандоs пере. Тытоs толырмs 
янамбовна aокамдамбидоs . 
Хабартаваs мальaгана тытоs 
aамзи мирдапиd, таняд еся- 
дамдоs хомбиd. 

Александра Николаевна Та-
леева таремs тасламбида: «Илми 
хойхана ваера, aаниs серs нив 
маниеd. Сянад ненэцьs хойхана 
илеaгу, тыда явнанда хадыртаd, 
ты пэрма серd таняaгу». Пыда 
сита тоdолха, ныхыта неd Нюдя 
яхана тянё ниd aаd.

Юлия Талееваs 
падвы

Тецьда яs мэбетаd ненэцяd

Иламдоs хартоs тасламбидоs 

Тёняaыd нинаd илs

aамгэридоs   хуркариd  aодяко- 
хоdна, лоaгэйхаdна, масяркаdна 
падтамбвыдоs.

Толырмавнандоs сидя ёнар-
кад aодь тянюмбойd. Вадандоs 
сидя харада. Aэрмs няaыдоs 
выs терd вабцувна лаханаd, ня- 
бидоs колымской вабцмs мэd- 

aаd. Aокаюмs пелядоs харадs 
терd манзаи минреd. Хартоs 
помнандоs вадамдоs мэтаd тя- 
нюворaаd.

Невхэт юкагирd хоs сябтs ним-
ня падтаaгомидоs – «шангар-
шорилэ»доs танявыd. Тарця пад- 
вэхэdнатоs ханенидоs ханелаваs 

ётоs  серs яs падро сертабавыd. 
Неd aаниs хуркариd теневабцудоs 
тиканs «падыбавыd». 

Невхыd  похот   тадебидоs   ху-
сувэй серкана  хонрамбвыдоs.  
Нувs   няaы, яs нийs илs, яs aылыs 
илs таняванs aулиd пунрё илевыd. 
Сяхаринда хэхэтоs ханaэ вэно 
тэвоdлавыd. Хэвханатоs иленаd 
ненэциеd тэнзd тотревs Варaэсs 
нямна ваdал минревыd. Тедаs 
хаерадs aарка ялямs – «Шахадьи-
бэ» мэdманзь aобтs маdлюрaаd. 
Тикы яляs иринатоs мэdмыd 
сероdмана ялянs туёdaаd. Хартоs 
вадавнандоs хуркариd сё мэdaаd, 
тараd, пирдырaаd. Таремs няхатоs 
тэвормахандоs юкагирs тэнзмs мэтаd 
нинаd вададоs тамна яs нина понs 
соaгу.

 
Алла Вануйтоs падвы

Тюdуняaы Колымs няна иленаd 
юкагирd ламбита илебциеdмана 
ханеd. 

Неd aаномs нюхулембиd. Aаноs мюня aацекыдоs aамдыd.

 Советd илаs мальaгана сертавы сидяaгахана Олёринской 
 выaгана иленаd ты пэрти маниедаd.

Лесной 
диалект

Таzкаa дяzяхана культурахана ман- 
сzаннаd куzкаzиd шеzтаaашd. ЦНКхана 
мансzаннаd нешайd дет тасzёта шича 
проектs нычимчеaашd. Чики aайвачетуa 
чуки похона шеzтамайтуa. 

Неzьчеэй «Арктический дизайн» нимиsта 
проектsхана хайтуzаш тохотамыd ниaашкиd 

Т
ат

та
м

а:
 Л

ар
и

са
 А

й
ва

се
до

 т
ат

та
м

ы

Шичаптыa хомахаa

мысыd дяzнасутуa aычимчимпишd. Мэ-
катамна паным хcтма вивaут ЦНКхана 
мансzана Мария Вокуева ни нюхунанта 
дёzимяшоs комыта. Деты паныдётуa дизайнs, 
эскизs ниaашкcэd каzьтуa шеzтамайтуa. 
Хcтмайтуa паныдётуa дёzьше мэкатd, меzь- 
мана шеzтамыd. 

Таньше детымана паныдю хайтуzаш 
шичитоa няхаz экспертs тохоzымпишd. 
Ниaашкиd aычимчемпютаd детыd демьпчаzуd 
манымантуa мэтыd шанат тэмс нешаd aомашd. 
Хыниzмыd маньштуd, ниaашкcэd хcтмайтуa 
паныдётуa дёzьше мэкатd, меzятd. Мысыd 
дяzнасутуa aычимчемахатуa, «Арктический 
дизайн» проектsхана хайтуzаш тохотамыd 
ниaашкиd тотуa сертификатуd няsамaашd, 
шичитуa нятапёмэхcd aай благодарственныйs 
патzуd миaашd. 

Чикиa камна Таzкаa чеzd нешаaкd хо- 
дюудиd деsэмня aайта проектs «Культурный 
код: Авка» нимиsта aычимчеaашd. Шеэв 
авкан миzас наzамай вешахат шеzтамайd. 
Чикитуa Aэzмs чеzd нешайd, aысмиd вата-
мана нимчимайтуa: Бурчик, Сомма, Вын-
дер, Ёртя, Лямпа, Арни, Хома. Авкаd каzват 
поaкна шанат дяхана выsныd. Авкиd куzка 

aаймямтуa, куняна, намы дяхана мэмамтуa 
aашкиудехеd вачаaатуa.

 Хыниzмыd aашкиудиd майпёшь шанаsкушd, 
тат неzьняa чики наzамай ходюудиd каzват 
помна пюzтдятуa. 

Пюz дяхана диzинаd нешаd 
Таzкаa кашемдюzd няхаz пот 
кcймя дяzям мэsaашd. Таньдет 
хомана aанатамэт. Таzкахана 
диzинаd нешайd хомана ны- 
птакомаa мэты культурахана, 
спортхана мансzаннаd куz- 
каzиd вильтаd мероприятииd 
шеzтаaашd. 

 
Каzтантуa дяzям Таzкаa чеzd 

нешаd хома шоньшахана мэs- 
aатоньшd. Каzват тамна шанат 
площадкаханаd мероприятитоa 
миньдяшd. Таzкаa дяzяхана хо-
мана ныптакомаa мэты куzкаzиd 
aамыдюd шеzтаaашd. Праздниктуa 
вильмаa мэты шанат учрежденииd 
нятакушd. КСК «Геолог» кcв- 
хана вильтаd мастер-классуd 
минzеaашd, aашкиd шанаsкот 
шеzтаaашd. 

Куzкаzиd выставкаd тадяaаш, 
шанат aамыдюd aычимчимпишd, мичиzпишd. Не-
нэй мят «Торова» меaашd. Таньняна «PRO.ЧУМ» 
ниsмита этнопроектмана Aэлмs чеzd нешайd дилыa 
нямна aайта выставкамs найaашd. Ненэй мят 

Таzкаa дяzям мэsaашd

мячидёzьш чуниzтахаd выaкай дилм, культурамs 
вачаaашd, aычимчеaашd. Мякна куzкаzиd пяхат 
мемыd фигуркаd, выaкай дилым aычимчемпютаd, 
тадяaашd. Шанат тэмс нешаd мят чуштушd. 

 Спортхана мянаzман хаsтаd «Прибрежный» 
парканs aомашd. Таньняна шанат спортханаd 
мянаzяшd. Таzкаa чеzd нешаd, наaича дяхат томыd 
мячинтаd пcмшамчуй дяzяa вcкна aаzка концертs 
маныдеaашd. 

 Таzкаa чеzd нешадиd поздравийпёшь Хаzяa- 
каzтыхит томы ансамбль «Сыраs сэв» таzаaаш. 
Aэzмs чеzd ниaашкиd группаs «Хомани» кынуaаш. 
Чикиa камна «Сленг» нимиsта кавер-группа 
куzкаzиd кынсуd мэsaаш, Татьяна Куртукова 
кынуaаш. Пиzи путанахана Таzкаa чеzd нешадеd 
Dabro нимиsта группаs поздравийдяташ. 

Кынутахаd дюньшиzемантуa мэтыd aука 
тэмс нешаd aомашd. Каzтантуa дяzям Таzкаa 
чеzыd мячидёzтаd нетуa няши хома шоньшахана 
мэsaатоньшd.

Aочасамыd пяd
Маняd Пюz дяхана aочасамыd 

пяd, вяzd aукаd. Дяхаa кcвхай 
ходяzаaкнаd куzкаzиd пяd та- 
дяd. Таaичохона пяхатd шанат 
aочаd вачоштуd: чепчаaкs, шаzs 
aочаd, нышикs, лыsмуd aочаd. 

 
Чепчаaкs aочитаd кэмчакcмна 

таймякиd, няaшин мэш див- 
шаzяd. Aуп мохотd шанат aо- 
чаd ляaкzаштуd. Шаz пяхат 
вачутанаd aочаd пыzичеd, шаz 
aочам нимиsaаd. Таzьша aочаd 
aамсадиd, няймы тавапётан 
няaшим касташтуd. Нышикs 
aочаd aупчики кэмчакcмна 
таймякиd, кумахатуa дёzьше 
aамсадиd. 

Дяхаa кcвхат вачутана кэм- 
чакиd aочаd нешаa ватахана 
лыsмуd aочаd. Вепасамы вяzкат 
вачутана zыншаzмяzаd дямплюк 
aочаd - каzмяz ночаd. Дямтутаd 
катукуa дямтzахаd aайта вяz - 
куzыa пя, aочитаd таньшакиd, 
zымтукаzаd. 

Понантоa aаzка нешаd ма- 
наaаd: «Каzмяz aочаd, куzыa 
пяхат вачутана aочаd aамш вай-
ма. Aамуzта ниaаd, кивыd». 
Таzям четаa таzьша aочаханаd 
нишsтума тыхуzd. 

Лариса Айваседо патмы

Тад хаяd. Мятs чуd, чаймs aолаd.
Тайбари тэта пухучаханта 

манма:
– Aани aавораваd юaгоптав?
Тад пухучада aобd пя хормs 

мятs чуле. Чикы хормs aаво- 
маданту aысы чер ненэчаd малs 
ябелмыдd. Сяку Вэра Тэта aоп- 
чикы ябелтархыd.

Не папада манма:
– Мякнаd хэхэваd!
Сяку Вэра Тэта манма:
– Ханод aэдсанd!
Тайбари тэта ма:
– Нянэсяри aодd, таремs саво.
Сяку Вэра Тэта манчь ханада:
– Не папами не тахававнант 

нив татd. Сеняd нюмт сямы aэб- 
нант, малван: не нюми не папант 
тахававнант татав.

Тад ма:
– Чикы екававна чеда сидя янs 

хэхэваd! Нюр харвапт хаеред!
Тад чиканту хонэйдd.
Хуняна Тайбари тэта сидя ямп 

мюдмs хамедаaаюда. Тайбари 
тэта не ню лидяaк панымs сера. 
Тад ямдэйдd.

Сяку Вэра Тэта писавэй aобd 
мюсе. Яханта тэвыd. Тэвмаха-
данта манма:

– Aока тыни няку ядеркар- 
чедмs.

Амгэ ёльчaгана иба нуби-
да тулыдd. Таaы илева яханту 
хамыдd. Сяку Вэра Тэта ёлыd. 
Лаaк парисе тохона aока халямs 
хада.

Тад сельбя няaы нубида ту- 
лыдd. Чикы ёльчaгана Сяку 
Вэра Тэта не сиби падрочи пиби 
сэдыба чеба.

Торамбой сырада хамыd. Сяку 
Вэра Тэта самбляaк тымs хада, 
мальчаданта, сокаданта яхыда. 
Недя aани хоб мал тыраптайда, 
мэядайда.

Aани ямдайдd, сырэй ханхату 

Сяку Вэра Тэта

ямдайдd. Сырэй илева яханту 
хамыдd.

Амгэ ёльчaгана Сяку Вэра 
Тэта не хаaгулыd, сеянта пахант 
юсиптайd. Тад нюдя соя, хасава 
aачекэча.

Нюнта соямахат чикы не aэ- 
вамта еделaа, тад юaгума. Aаябэй 
aачекэчар небясипой хаи. Амгэ 
пиркана aопчикы юaгума. Сяку 
Вэра Тэта сидя хальмярамта чет 
aэта пэмбs мюs сюрaахаюда.

Aарка не няханта ма:
– Ябми юaгу. Чедав хуняд 

недми хоaгудмs?
Aарка не няда манма:
– Нянэсяри aодd ябар юaгунюd. 

Нум харта сит ни танарамбюd? 
Тад нерня недамт нён пюсьтуd! 
Некар нелебта саварка aэaгусь.

Сяку Вэра Тэта ма:
–  Ю a г о ,  м у a г а н т  н и д м s 

намдаaгуd! Едэй недми пю-
ван харвадмs. Маньчван илхы 
хасавадмs. Тад aодd тэми чет 
ёнарd. Пыдар aани амгэмs сяaан? 
Тамна сидя юрd тымs не мирaэ 
тась таралпата, татнакэдмs. 
Няхарd Сэротэта янs ямдаван 
харвадмs. Сядотаку не нюду та-
нявонта aэсьты. Чикымs недни 
мэван харвадмs.

Aарка не няда манма:
– Чикы янs хэбнант вэвку сертs 

нёрван еревd. Ненэчаd манчьтыd: 
няхарd Сэротэта aулиd вэваd. Ху-
савэй aэвтаванчь тувы ненэчамs 
минханту хадасятыду. Вэямт ни-
рув ётd? Маньчван мадмs, няхарd 
Сэротэта янs хэсь ни тараd.

Сяку Вэра Тэта манма:
– Нисядам манd, муaгант нидмs 

намдаaгуd. Хуняна пон нён хунюd! 
Ямдаaгуниs. Не папами чикана 
хаёя. Мяд мансаям пэрчь тараd 
нив. Некани ня сидяaэ хаёяхаs.

Aарка не нянта ирида ядерaа: 
«Хадри aэя. Хаван харвабнанта 
хэява. Хамандадмs? Недмs нидамs 
aаd, хасава вада чаха хучерd aэa- 
гудм?»

Хуняна сидяaэ ямдайхаs. Сидя 
юрd тыдиs ханоd пумна харту та-
ныртасипой ядалъядd. Сяку Вэра 
Тэта няхарd писавэй яля миaа, 
aопкарт нись aысуd. Чечимчей 
яляхана нултада, aарка не ня-
ханта ма:

– Няхарd Сэротэта мядоду 
aадиd. Мял чиканs мярад! Тад 
aэдалё хантаниs.

Хуняна няхарd Сэротэта aы- 
сынs aэдалайхаs. Сяку Вэра Тэта 
aысынs тэвмаданта еркы мядs 
хэвувна нултада.

Няхарd Сэротэта ханs ниня 
aамчёвыd, хасвадурaаd. Aарка 
Сэротэта aэвамта ила, манма:

–  Сяку Вэра Тэта, хадaодd aахат 
товэн. Наaэдя юд поd ямбанs ни-
наси турd. Чедав мякана мэхэваd, 
саво вадинаd мякана мэканаd.

Aарка Сэротэта, Сяку Вэра 
Тэта мятs чуaахаs. Aарка не няда 
aопчикы мятs чу, сея пахант 
aамдыd.

Aарка Сэротэта пухуча ма:
– Хаманчь чикан aамдын? Вав 

няку ханьd!
Тад чайм aолаd.
Aарка Сэротэта ма:
– Пухуча, луса aавар юaгоп- 

тав?
Пухучада пинs санэйd, тад амгэ 

ёльчaгана еся хормs мятs чуле .
Еся хормs ёльчемаданту, Сяку 

Вэра Тэта ма:
– Маниs ябеванчь выньсяниs 

туd.
Aарка Сэротэта ма:
– Чикав илебя няaы серd aэd 

нив.
Чиканту aэвтулыдd. Не мирaэ 

юрd тэнs, юрd нохонs, сидя чёнянs 
ёльчеду.

Aарка Сэротэта ма:
– Сяку Вэра Тэта, тамна aобd 

мэмдами вадами таня. Папа-
ми неси. Сидя по чахана aарка 
Япчик не нюм папани неданта 
мэвачь. Тарем aэпта aодd aобd 
по ёльчaгана, aачекы соямахад, 
чикы нер хась. Чедав папани едэй 
неданта пюваd. Aарка не нямт 
мэбнанаd вэва aэптав? Няни юрd 
ты ни тараd, юрd нохо ни тараd.

Чикы вади намдхава Сяку Вэра 
Тэта вадасялма. Понку мунчьма-
данта ма:

– Aарка Сэротэта, чедав мякниs 
хантаниs. Мямиs ервси.

Сяку Вэра Тэта aарка не нянта 
ня мяканчиs aэдалайхаs.

Пиs саво еркня Сяку Вэра Тэта 
немада хая. Хибяхав мяд aу тои-
бавонода. Нюдя Сэротэта вапс 
совононта:

– Сяку Вэра Тэта, пинs тарп- 
aгун, мякна хась пяaгур?

(Пелямда тованда газетахана 
толаираd)

«Ненецкий фольклор» 
толаaгобцьs мюд ханавы, 

К.И. Лабанаускасs падвы

Тюку ямидхы лаханако Ен- сяs 
няна Усть-Енисейской районха-
на иленаd ненэцяaгат намдавы. 
Вадандоs хэтырd хаця яaга. 
Толаaгобтаd, инзеленарахадаd 
aэaгудаd. Вадидоs лаханавандоs 
серs падвыd.

Мелs ненэцяd

Вэбаs ирыs 9 яляхана юкад 
вата няхаромдейs мэваs лэвна 
падтаaгорць теневанаd помнандоs 
пирдыраць пэйдаць. Тикы 
пирдырмамдоs Ямалs яхананаd 
2002 поход   aадимдемба пядунзь. 
Нердеs пэвандаs няна харdнаd 
янаd терриd манзаидоs табэдам-
биць. 2018  поход Россияs  яs тиa- 
гэхэд мелd  ненэцяd тэворaаць. 
Мале тальцюна Ямалs няs aаниd 
параaодаd яхат хибяриd пирдыр-
манзь турць пэйдаць. Тюку поs 
Россияs маркат ядэртаd хавна 
Монголияs, Киргизияs яs няд товыd 
таняць.

Мелdмана миртяd манэdлаб- 
тярaэ aокханда сидя юрs мянs 
хуркариd падтавыd, лэхэт мивыd 
aавэ тэвравыць. Мале сян яляs 
тикыd aамгэридоs Салехардs марадs 
aарка музейхана «Хэбтаd, ялямs 
хаедаd» выставкахана aаць. Сер-
гей Лугининs едs ненадумдавы 
выставкамs  манэdманзь  етриs ненэцяd 
турaаць. Сяниd поd ямбанs мимбавыда сэвхаdна 
тэри манысодоdaаць.

Помнандоs пирдырманзь 
товыd нинаd няхарd яляs ямбанs 
мелd ненэциеd манзаралваs мякана  
мирdaаць.  Малd етя лэвна мирць 
мэтаd мирво мэdaаць. Сертабадидоs  
яs  хораs,  тыs, хабартаs, илебциеd 
нямдхат, тивтейs тибяхат, халэdaоs 
лэхэт, aаниd aамгэхэт мимбидонзь. 
Тюку поs aарка ненэциеd хавна 12-15 
похонатоs мэнаd мирdaаць. Ямалs янаd 
aацекыd помнандоs пирдырaаць. 

Ёльцевы  яляхана,  мирць  малеd- 
махадандоs  жюриs  терd  вадамs  мин-
рець. Пирдыртиd  манзаяd хуркариd 
ненэциеs тэнзd aобs няюs няслёваs иs 
aудмs минрець. Неноховавна Мон-
голияхад товы Чинбат Пурэвжав 
вадеdмыd вадаd инs сававна хамы-
даць. Сидя янаd терd помнандоs  
aока поd техэт, тевs тенатs сава 
илевамдоs минреваs нямна лаха-
нась. Хусувэдоs мимбвытоs нямна 
лаханавандоs мальaгана вадидоs 
сёнзитоs мюд таaговна миaаць. 
Aацекыd нюртей пирдырмандоs 
нид тикы яляs aулиd нярканаць.

Пирдырмахана сертавыдоs 
манэdмахадандоs, жюри вэбаs 
ирыs 13 яляхана миртиd поaгад 

 «Aэрмs сёнзя»s пирдырма малейd

Хэвы сиdивхана лы падтамбадиd, миртяd «Душа Севе-
ра» пирдырма миaась. Тюкуs поs тодоd яd няд товыd мелd 
ненэцяd сертавыдоs ненадо поs едs минрейдонзь. Понаd нена-
думд aобd няюs няслёвамs вадеdaа.

сямянхат мелd нюбе хэтаць. 
Нита нимня Тобольскs мар-
кад товы Мансур Хучашев 
ваdлёйaэ хаdамвы. Пыда 
гран-примs няdмась. Тикыs 
хавна выставканs тэвравыd 
мивыd aавыd поaгана нюртей 
янs Архангельск марадs тер 
Михаил Богомоловs еремы. 
Няхарd яляs ямбанs  aарка  
не-нэцяaгат  лэвна мимба-
вэхэт саваaэ  Монголияs тер 

Чинбат Пурэвжавs сер-
тавым таславыd. Илебей 
ненэциеd поaгад Салехардs 
марадs тер Марина Конды-
гина няхатата ваdмы. 12-15 
похонатоs мэнаd aацекэхэт 
Новый Портs хардахад 
aэда Вануйто Виолеттамs 
мелaэ таслаць. 

Пирдырмахана мэвыd 
aацекыd хуркариd саваd 
серо aарка няхататоs ма- 
нэdмыць. Новый Портs 
няд aэда Олег Вануйтоs ва-
давна, aока нюрцьмs aаво 
манэdма, намдава aулиd 
сава. Тикыда малd харта 
тад нерняs пявандахананда 
таротыда. Виолетта Вануй-

то нюртейs мэваs таaок лэхэт мивыd aамгэрику 
манэdмы. Хуркари паскойd aамгэхэт Сергей 
Лугунинs мивы манзая «Aынырта» («Лучник») 
ихинда поя хаdамвы. Хальмерd Седеdэs няд товы 
Полина Середина тамнаs тяхаs лэвна мирмамs 
минреaгуда. Сяхариs харта мелdмана таремs 
манзараaгуданакы. Тедамбойхавs яхананда 
сита  тидхалембада Алексей Юрьевs табекоd серs 
мирць тохолкода. 

Нюдяне Махакуйs падвы

Тарця aарка пирдырмахана 
манэdмыd aамгэd aулиd 
понs тенилaэ хаюрaаd.

Aэвы сертоs яs 
ханярина лы 
падтамбадиd, 
миртяd еdэмня 
aарка таромs 
хаdаврамби. 

Тодоd яхат мелd ненэциеs маdламбвадоs, ёd терd 
помнандоs нидоs торомдамбвадоs

 саць сава. 


